
Pituffimmi kiffartuussinissamik isumaqatigiissut pillugu § 
37 naapertorlugu apeqqummut akissut. 

 

 

Asasara Ane Hansen 

 

Inatsisartut suleriaasianni § 37 naapertorlugu Pituffimmi kiffartuussinissamik 

isumaqatigiissutip killiffia pillugu  apeqqummik saqqummiussaqarputit. Apeqqutigisatit 

uannit akisassanngortinneqarsimapput.  

 

Apeqqutigineqartut tulleriissaarnerisut akissutigineqartut takuneqarsinnaapput. 

 

1. Pituffimmi kiffartuussinissamut suliaq sumut killippa? 

Greenland Contractors A/S-ip oqaatigaa, 30, september 2017 ilanngullugu Pituffimmik 
kiffartuussinissamik isumaqatigiissuteqarlutik, Vectrusillu (siusinnerusukkut Exelis 
services A/S) 1. oktober 2017-imi kiffartuussinissamik isumaqatigiissuteqarneq 
nangissagaa. 

2. Massakkut Pituffimmi kikkut kiffartuussinermik 

isumaqatigiissuteqarlutik suliaqartuuppat? 

Qulaani apeqqummut 1-imut akissutiga innersuussutigaara. 

3. Qaqugu Excelis-ip suliaq tamakkiisumik tigussavaa, Pituffimmi 

kiffartuussinissamut isumaqatigiissut tunngavigalugu 

sulilerlutik? 

Qulaani apeqqutinut 1-imut 2-mullu akissutikka innersuussutigaakka. 

4. Kiffartuussinissamik isumaqatigiissutissaq pillugu nunatta 

aningaasatigut annaasaqarneranut tunngavilersuutit suuppat? 

Københavnimi amerikamiut aallartitaqarfiata ulloq 31. oktober 2014-imi nalunaarutigaa, 
Pituffimmi kiffartuussinissamik isumaqatigiissut Exelis Servicesimut US Airforcep 
tunniukkaa.  Danskit naalakkersuisui Naalakkersuisullu isumaqarput, Excelis 
Servicesimut kiffartuussinissamut isumaqatigiissummik kukkusumik tunngaveqarluni 
tunniunneqartoq. Siunissami periarfissat pillugit peqatigiit suli ingerlapput 
oqaloqatigiillutillu.   

5. Siunissami nunatta kiffartuussinermik ingerlatseqqilernissaa 

anguniarlugu naalakkersuinikkut suliniuteqartoqarpa?  

Suliniutit suuppat? 

Qulaani apeqqummut 4-mut akissutiga innersuussutigaara. 

6. Nunat avataaneersunik kiffartuussinermik 

isumaqatigiissummik suliariumannittussarsiuussisarneq 

attanniarneqarpa?  Imaluunniit siunissami nunatta kisimi 

kiffartuussisutut sullissisuusarnissaa qulakkeerniarneqarpa? 

UKA2016/93 kiisalu inatsisartut ataatsimut oqaaseqataat 15. marts 2015-imeersoq 

naapertorlugit, amerikamiut Kalaallit Nunaanniinnerata Kalaallit Nunaannut 

inuiaqatigiinnullu kalaallinut sapinngisamik annertunerpaamik 

pissarsiaqaataasinnaanera iluaqutaasinnaaneralu qulakkeerniarlugit 

ataatsimoorussamik danskit /kalaallillu USA-mik isumaqatiginniarnerata 

naammassineqarnera Naalakkersuisut Danmarkimilu naalakkersuisut peqatigalugit 

suliaraat.   Tamanna oqaatsit ussatit atortakkat aallaavigalugit ingerlanneqarpoq,  

tamaasa  isumaqatigiissutigineqartinnagit isumaqatigiissuteqartoqartanngilaq.  

 

 

 

  

Inussiarnersumik inuulluaqqusillunga 

